
Abstract. The article examines the degree of income inequality of the poor, non-poor population of the Republic of 
Armenia, using the regression analysis և Fields method. The article uses the unnamed micro database of the 
Comprehensive Household Survey provided by the National Statistical Service. The impact of various factors on 
income inequality for both the poor and non-poor population was assessed. As a result of the research, it became clear 
that the level of education, the level of unemployment and the existence of income received by relatives have a 
significant impact on the income inequality of the poor and non-poor population of the Republic of Armenia. 

Аннотация. В статье исследуется степень неравенства доходов бедного и небедного населения Республики 
Армения с помощью регрессионного анализа и метода Филдса. В статье используется неназванная база микро-
данных Комплексного обследования домашних хозяйств, предоставленная Национальной статистической 
службой. Было оценено влияние различных факторов на неравенство доходов как бедного, так и небедного 
населения. В результате исследования выяснилось, что уровень образования, уровень безработицы и наличие 
доходов, получаемых родственниками, существенно влияют на неравенство доходов бедного и небедного 
населения Республики Армения. 

Ներածություն  
Եկամոտների անհավասարաչափ բաշխվա-

ծությունը ինքնին կարևոր խնդիր է, սակայն 
կարևոր է նաև հասկանալ, թե ինչպես են 
բաշխված առանձին խմբեր։ Հետազոտության 
նպատակն է վերլուծել ՀՀ աղքատ և ոչ աղքատ 
բնակչության եկամուտների բաշխման վրա 
տարբեր գործոնների ազդեցությունները։ Հետա-
զոտության առարկան ՀՀ բնակչության եկա-
մուտներն են, իսկ հետազոտության խնդիրը 

Ֆիլդսի մեթոդի միջոցով տարանջատել առան-
ձին բաղադրիչների ազդեցությունը ընդհանուր 
անհավասարության վրա։ Ֆիլդսի մեթոդի 
ընտրությունը պայմանավորված է այն հանգա-
մանքով, որ այն հնարավորություն է տալիս 
միաժամանակ գնահատելու մի շարք գործոն-
ների հարաբերական ազդեցութունը եկամուտ-
ների անհավասարության մակարդակին [1, էջեր 
11-12]։ 

Մեթոդաբանություն  
Տնտեսամաթեմատիկական մոտեցումները, 

որոնք միտված են բացահայտելու բնակչության 
եկամուտների և ծախսերի անհավասարության 
գնահատմանը, կարող ենք դասակարգել 
հետևյալ չորս խմբերում. 

 անհավասարության գործակիցներ և 
հարաբերակցություններ 
 անհավասարության ինդեքսներ 
 միկրոտնտեսական հետազոտության 
մեթոդներ 
 մակրոտնտեսական հետազոտության 
մեթոդներ։ 
Հարաբերակցությունները (ratios) և անհա-

վասարության գործակիցները եկամուտների և 
ծախսերի անհավասարության գնահատման 
ամենահիմնական չափանիշներից են։ Նրանք 
պարզ են, հեշտ հասկանալի, բայց միևնույն 
ժամանակ տրամադրում են փոքր տեղեկատ-
վություն: Հարաբերակցություններից բացի 
եկամուտների և ծախսերի բաշխումը գնահա-
տելու համար օգտագործվում են անհավա-
սարության ինդեքսները, որոնք առավել բազմա-
զան տեղեկատվություն են տալիս բաշխման 
վերաբերյալ։ Այնուամենայնիվ, նրանք հնարա-
վորություն չեն տալիս գնահատելու առկա 
անահվասարությունը պայմանավորող գործոն-
ների ազդեցությունը, քանի որ եկամուտների և 
ծախսերի անհավասարություն ներկայացվում է 
մեկ ամփոփ ցուցանիշից՝ ելնելով հասարա-
կության անդամների եկամուտներից։ 

Եկամուտների անհավասարության գնահա-
տումը նախընտրելի է իրականացնել միկրո, այլ 
ոչ թե մակրո մակարդակով, քանի որ մակրո-
տնտեսական վերլուծություններում գնահատ-
վում են եկամուտների բաշխման անհվասա-
րության փոփոխությունը տարբեր մակրո 
գործոնների ազդեցությամբ, ինչը հնարավո-
րություն չի տալիս հասկանալ եկամուտների 
բաշխման անհավասարությունը ծնող գործոն-
ները և օրինաչափությունները։ Միևնույն ժամա-
նակ, միկրոտնտեսական հետազոտություն-
ներում եկամուտները ուսումնասիրվում են 
տնային տնտեսությունների մակարդակով և 
գնահատվում՝ ըստ տնային տնտեսությունների 
առանձնահատկությունների։ Սույն աշխատու-
թյան մեջ միկրո մակարդակով վերլուծությունն 
իրականացվել է ռեգրեսիոն վերլուծության վրա 
հիմնված։ 

Ընդհանուր առմամբ, ռեգրեսիոն վերլու-
ծության վրա հիմնված անջատման մեթոդները 
հնարավորություն են տալիս գնահատելու 
առանձին բաղադրիչների ազդեցությունը 
ընդհանուր անհավասարության վրա։ Ֆիլդսը 
առաջ է քաշել անհավասարության վրա տարբեր 
գործոնների գնահատման մեթոդ: [2, էջեր 1-38]։ 

Եկամուտները կարող ենք ներկայացնել 
հետևյալ գծային ռեգրեսիոն մոդելի օգնությամբ 
[1, էջեր 7-12]։՝ 

	 													 

			 1, 																							 1  
 
որտեղ՝ 

	-ը -րդ տնային տնտեսության մեկ շնչի 
հաշվով եկամտի լոգարիթմած արժեքն է -րդ 
ժամանակահատվածի համար, 

 -ն -րդ տնային տնտեսության մեկ շնչի 
հաշվով եկամուտը բնութագրող -րդ ցուցանիշն 
է -րդ ժամանակահատվածի համար, 

 գործակիցը  ցուցանիշների ներդման 
բաժինն է եկամտի մեջ, 
  մոդելի մնացորդն է, որտեղ ամփոփված են 
տնային տնտեսությունները բնութագրող այն 
ցուցանիշները, որոնք ներկայացված չեն 1  
հավասարման մեջ, 

 վեկտոր է, որն իր մեջ ներառում է  և  , 
-ը տնային տնտեսությունների քանակն է, 
-ը տնային տնտեսությունների եկամուտները 

(ծախսերը) բնութագրող ցուցանիշների քանակն 
է։ 

1  հավասարման համար անհրաժեշտ է, որ 
բավարարվեն հետևյալ վարկածները [3, էջեր 13-
35]՝ 

 Կախյալ փոփոխականի ակնկալվող 
արժեքը կախված է բացատրող 
փոփոխականների արժեքներից և 
անհայտ  պարամետրից: Այլ կերպ 
ասած՝ մոդելի մնացորդի մաթսպասումը 
0 է ( 0): 

 Մոդելի սխալի վարիացիան ժամանակի 
յուրաքանչյուր պահին հաստատուն է: 
Եթե այս ենթադրությունը տեղի չի 
ունենում, ապա մոդելում կա 
հետերոսկեդաստիկության խնդիր: 

 Կախյալ փոփոխականի կամայական 
երկու դիտումները կամ մոդելի 
մնացորդները կորելացված չեն: Առանց 
այս պայմանի կնշանակեր, որ մոդելի 
մնացորդները ավտոկորելացված են: 

 Մոդելի մնացորդի արժեքները իրենց 
միջին նկատմամբ ունեն նորմալ 
բաշխում ( 0, ? E ): 

 Բացատրող փոփոխականների 
արժեքները հայտնի են և նրանց միջև 
գծային կախվածություն: Եթե այս 
պայմանը տեղի չի ունենում, ապա 
մոդելում առկա է 
մուլտիկոլենեարություն: 

Ֆիլդսի մեթոդը կայանում է նրանում, որ 
այն գնահատում է -րդ ցուցանիշի ազդեցու-

թյունը -րդ տնային տնտեսության մեկ շնչի 
հաշվով եկամտի (ծախսի) լոգարիթմած արժեքի 
վարիացիայի վրա։ 

 
,

, 																							 2  

 
Հավասարման երկու կողմերը բաժանելով 

 - ի, կստանանք՝ 
 

1 	
∑ ,

	 																																		 3  

 
որտեղ՝  – ն -րդ ցուցանիշի մասնակցությունն 
է մեկ շնչի հաշվով եկամտի (ծախսի) 
լոգարիթմած արժեքի վարիացիայի վրա։ Շորոկը 
ցույց է տվել, որ եթե եկամուտները (ծախսերը) 
հնարավոր է ներկայացնել տարբեր 
ցուցանիշների գումարի տեսքով, ապա այդ 
դեպքում  չափում է յուրաքանչյուր -րդ 
ցուցանիշի ազդեցությունը եկամուտների 
(ծախսերի) բաշխման անհավասարության վրա 
մի շար անհավասարության ցուցանիշների 
համար (վարիացիա, Ջինի գործակից, Թեյլի 
ինդեքս և այլ) [4, էջ 195]։ 

1  մոդելը գնահատելուց հետո  
գնահատականները կունենան հետևյալ տեսքը՝ 

,ՖԻԼԴՍ 	
∗ , ln
 ln

															 4  

 
որտեղ՝ 

 - ն -րդ ցուցանիշի գործակիցն է՝ 
գնահատված փոքրագույն քառակուսիների 
եղանակով, 
  ln  – կախյալ փոփոխականի վարիացիայի 
գործակիցն է, 

, ln  – կախյալ փոփոխականի և -րդ 
ցուցանիշի կովարիացիայի գործակիցն է։ 

 գնահատականների նշանը ցույց է տալիս 
-րդ ցուցանիշի ազդեցության ուղղությունը 

անհավասարության վրա։ Եթե 0, ապա -րդ 
ցուցանիշը նպաստում է անհավասարության 
խորացմանը, իսկ եթե 0, ապա -րդ 
ցուցանիշը նպաստում է անհավասարության 
մեղմանը։ 

,ՖԻԼԴՍ 	
∗ , ln
 ln

 ln
 ln

Մոդելի սխալի դիտարկման պարագայում 

չբացատրվող մասի Ֆիլդսի գործակիցը 
ներկայացվում է հետևյալ բանաձևով՝ 

Տվյալներ և ստացված արդյունքներ  
Վերլուծության համար օգտագործված 

տվյալները վերցվել են ազգային վիճակագրական 
ծառայության տնային տնտեսությունների 
կենսամակարդակի (կենսապայմանների) 
ամբողջացված հետազոտության անվանազերծ-
ված միկրոտվյալների բազան [5]։ Միկրո-
տվյալների բազան տեղեկատվություն է 
տրամադրում տնային տնտեսությունների և նրա 
առանձին անդամներ եկամոտների և դրանք 
բնութագրող բազմաթիվ կատեգորիաների 
մասին։ Միկրոտվյալների բազայում տնային 
տնտեսությունները բաշխված են ոչ աղքատ, 
աղքատ և շատ աղքատ խմբերի։ Սույն 
հետազտության մեջ աղքատ և շատ աղքատ 
խմբերը միավորված են և դիտարկվում են երկու 
խումբ՝ ոչ աղքատ  և աղքատ խմբեր։  

Աղքատ և ոչ աղքատ բնակչության անհա-
վասարության մակարդակները գնահատելու 
համար կազմվել են ռեգրեսիոն մոդելներ, որտեղ 
որպես անկախ փոփոխական հանդես է գալիս 
բնակչության եկամուտները, իսկ որպես կախյալ 
փոփոխականներ հանդես են գալիս կրթության 
մակարդակը, տնային տնտեսության գործա-
զուրկների մասնաբաժինը, տնային տնտեսու-
թյան գլխավորի կրթական մակարդակը, 
բնակավայրը, տնային տնտեսություն երեխա-
ների մասնաբաժինը, տնային տնտեսությունում 
63-ից բարձր տարիք ունեցող մարդկանց 
մասնաբաժինը, հարազատներից ստացվող 
եկամտի առկայությունը։ 

 
Աղյուսակ 1.  Ռեգրեսիոն վերլուծության արդյունքները 

 Ոչ աղքատ Աղքատ 

Փոփոխական Գնահատա
կան 

Ստանդար
տ շեղում 

t- 
վիճակագրու

թյուն 

Գնահատա
կան 

Ստանդար
տ շեղում 

t- 
վիճակագրությու

ն 
Հաստատուն 11.775 0.013 184.05* 11.577 0.147 78.594* 
Կրթություն 0.112 0.013 8.176* 0.106 0.032 3.285* 
Գլխավորի 
կրթական    0.018 0.022 0.817 

մակարդակը 
Բնակավայրը -0.037 0.025 -1.486 -0.091 0.051 -1.788 
Երեխաների 
մասնաբաժինը 0.834 0.072 11.508* 0.383 0.149 2.561 

63-ից բարձր 
տարիք ունեցող 
մարդկանց 
մասնաբաժինը 

-0.055 0.032 -17.222* -0.371 0.096 -3.861* 

Հարազատներից 
ստացվող 
եկամտի 
առկայությունը 

0.293 0.017 -11.164 0.273 0.083 3.294* 

Գործազուրկներ
ի մասնաբաժինը 0.063 0.007 8.905* 0.571 0.085 6.707* 

*-ով նշված են այն փոփոխականները, որոնք նշանակալի են 5% վստահելիության միջակայքում։  
Աղբյուր՝ հեղինակի հաշվարկներ 

 
Աղյուսակ 1-ում ներկայացված են ռեգրե-

սիոն մոդելի արդյունքները։ Տնային տնտե-
սության գլխավորի կրթական մակարդակը, 
բնակավայրը և երեխաների բասնաբաժինը 

տնային տնտեսություն նշանակալի չեն 5% 
վստահելիության միջակայքում, այդ իսկ պատ-
ճառով այդ փոփոխականները չեն դիտարկվել 
հետագա վերլուծության մեջ։ 

 
Աղյուսակ 2.  ՀՀ բնակչության եկամոտների անհավասարության  

անջատումը ըստ տարբեր փոփոխականների, 2020 թ. 
 Ոչ աղքատ Աղքատ 
Վարիացիա (log) 0.295 (100) 0.345 (100) 
Կրթություն 0.077 (26.1) 0.060 (17.6) 
63-ից բարձր 
տարիք ունեցող 
մարդկանց 
մասնաբաժինը 

0.004 (1.3) 0.004 (1.1) 

Հարազատներից 
ստացվող եկամտի 
առկայությունը 

0.037 (12.6) 0.039 (11.4) 

Գործազուրկների 
մասնաբաժինը 0.040 (13.5) 0.064 (18.5) 

Մնացորդ 0.137 (46.5) 0.164 (47.4) 
Փակագծերով նշված են վարիացիայի մասնաբաժինները։ Աղբյուր՝ հեղինակի հաշվարկներ 

 
Ինչպես երևում է աղյուսակ 2-ում, ՀՀ 

աղքատ բնակչության եկամուտների 
լոգարիթմած արժեքների վարիացիայի 
գործակիցը 16.9%-ով գերազանցում է ՀՀ ոչ 
աղքատ բնակչության եկամուտների 
լոգարիթմած արժեքների վարիացիայի 
գործակցից, կազմելով 0.345։ Եթե հաշվի 
չառնենք մնացորդի ազդեցությունը, ինչպես 
աղքատ, այնպես էլ ոչ աղքատ բնակչության 
եկամուտների անհավասարության վրա մեծ 
ազդեցություն են թողնում կրթության մակար-
դակը, գործազուրկների մասնաբաժինը, հարա-
զատներից ստացվող եկամուտների առկայու-
թյունը, իսկ 63-ից բարձր տարիք ունեցող 
մարդկանց մասնաբաժինը փոքր ազդեցություն է 
ունենում անհավասարության վրա։ 

Անհավասարության խորացման վրա 
էական ազդեցություն է թողնում տնային 
տնտեսությունների կրթական մակարդակը։ 
Աղքատ բնակչության միայն 11.6% ունի 
բարձրագույն կրթություն, մինչդեռ ոչ աղքատ 

բնակչությանը՝ 29.7%: Անհավասարության վրա 
մեծ ազդեցություն է թողնում նաև գործա-
զրկության մակարդակը։ Այն ավելի բարձր է 
աղքատ տնային տնտեսություններում՝ կազ-
մելով 25.2%, իսկ ոչ աղքատ բնակչության մոտ՝ 
21.8%: Համապատասխանաբար, աղքատ 
բնակչության զբաղվածության մակարդակը 
կազմել է 74.8%, իսկ ոչ աղքատ բնակչությանը՝ 
78.2%: Մյուս կարևոր գործոնը, որը ազդեցու-
թյուն է թողել անհավասարության մակարդակի 
վրա, հարազատների կողմից ստացվող եկամտի 
առկայությունն է։ Ոչ աղքատ տնային տնտեսու-
թյունների 16.12% ունեցել են եկամուտ 
հարազատների կողմից, մինչդեռ աղքատ 
բնակչության միայ 10.1% է ստացել։ 

Եզրակացություն 
Այսպիսով սույն հետազոտության մեջ 

գնահատվեց ՀՀ աղքատ և ոչ աղքատ բնակ-
չության եկամուտների անհավասարության վրա 
ազդող գործոնների ազդեցությունները։ 2020 
թվականին ՀՀ աղքատ բնակչության եկամուտ-

ների լոգարիթմած արժեքների վարիացիայի 
գործակիցը կազմել է 0.345, որը 16.9%-ով 
գերազանցել է ՀՀ ոչ աղքատ բնակչության 
եկամուտների լոգարիթմած արժեքների 
վարիացիայի գործակցից, որը կազմել է 0.295։ 
Ֆիլդսի մեթոդի և ռեգրեսիոն վերլուծության 
արդյունքում պարզ է դարձել, որ ՀՀ աղքատ և ոչ 
աղքատ բնակչության եկամուտների 
անհավասարության վրա էական ազդեցություն 
են թողնում կրթության մակարդակը, 
գործազրկության մակարդակը և հարազատների 
կողմից ստացվող եկամտի առկայությունը։ 

